Прадмет: матэматыка

Клас: 1
Тэма: (раздзел) Адназначныя лікі
Урок № 43: Тэма ўрока: Складанне і адніманне ў межах дзевяці на практычнай аснове
Матэматыка: вучэбны дапаможнік для  1 класа ўстаноў агульнай сярэдняй адукацыі з беларускай мовай навучання. 1 частка. //Г.Л.Мураўёва., М.А.Урбан. – Мінск: НІА, 2019.

Матэматыка: рабочы сшытак:  вучэбны дапаможнік для  1 класа ўстаноў агульнай сярэдняй адукацыі з беларускай мовай навучання. 1 частка. //Г.Л.Мураўёва., М.А.Урбан., С.В.Гадзаава., С.А.Капылова.  – Мінск: НІА, 2019.
У 2021/2022 навучальным годзе год зацвярджэння (выдання) вучэбнай праграмы 2017.

Мэта: фарміранне ўмення выконваць складанне і адніманне лікаў у межах дзевяці на практычнай аснове.
Задачы:
- практыкаваць вучняў у спосабах складання, аднімання і параўнання лікаў на практычнай аснове і на аснове парадку паслядоўнасці лікаў у натуральным радзе;  
- працягваць работу над рашэннем простых задач, якія раскрываюць сэнс дзеянняў складання і аднімання; узнавіць веданне геаметрычнага матэрыялу; - - - садзейнічаць фарміраванню і развіццю вучэбна-інфармацыйных уменняў і навыкаў малодшых школьнікаў, развіваць лагічнаге мысленне і маўленне;
- спрыяць выхаванню згуртаванасці класнага калектыву, садзейнічаць ўсведамленню навучэнцамі каштоўнасці дружбы, падтрымкі і ўзаемадапамогі.
Матэматыка.  1 клас: самастойныя і кантрольныя работы:  варыянт-1; /Г.Л.Мураўёва., М.А.Урбан., С.В.Гадзаава., С.А.Капылова.  – Мінск: Аверсэв, 2020. – 78 с. : іл.
Абсталяванне: мультыборд;  камплект слаўдаў па вывучаемаму раздзелу; фрагмент мультфільма “Дзядуля Мароз і Шэры воўк.
Ход урока
І Арганізацыйна-матывацыйны момант
Настаўнік:
Цёплае сонейка вочы адкрыла,

Дарослым і дзецям цяпло падарыла, 

Давайце ж не будзем мы сумаваць:

Прыйшоў час адкрыццяў – пара працаваць!
Настаўнік: А пакажыце мне, калі ласка, які ў вас зараз настрой. Калі вясёлы, бадзёры – падыміце сонейка з усмешкай. А калі сумны – тады падыміце сонейка без усмешкі. 

(Дзеці паказваюць карткі з сонейкам.)

Настаўнік:Я жадаю вам трывалых ведаў, добрага настрою, сумеснай і дружнай працы.
ІІ Паведамленне тэмы і мэт урока
Настаўнік: Тэма нашага ўрока “Складанне і адніманне ў межах дзевяці на практычнай аснове” (слайд 1). Будзем вучыцца складаць, аднімаць, параўноўваць лікі ў межах дзевяці, рашаць простыя задачы і папрацуем з геаметрычным матэрыялам.
У нас сёння незвычайны ўрок – навагодняе казачнае падарожжа (слайд 2 ). 
А хто самы жаданы госць на навагоднім свяце?Вядома, Дзядуля Мароз. Сёння Дзядуля Мароз павінен развесці падарункі  лясным жыхарам .

Дэманстрацыя фрагмента мультфільма «Дзед Мароз і Шэры воўк” (слайд 3 ).

Настаўнік: Але што гэта? Хітры Воўк пераапрануўся ў Дзеда Мароза і хоча ўсе падарункі забраць сабе. Што ж цяпер рабіць? Дзядуля Мароз даслаў нам ліст:
Воўк украў падарункі! На маім шляху сустрэліся матэматычныя заданні. Дапамажыце мне з імі справіцца, каб вярнуць падарункі. Ваш Дзядуля Мароз.
Дапаможам Дзядулі? (слайд 4)
ІІІ Актуалізацыя ведаў

Ланцужі прыкладаў (слайды 5 – 7).
7 + 2 – 4 + 1 – 2 + 3 (7)

9 – 2 + 1 – 5 – 3 + 5 (5)

6 – 4 + 5 – 3 + 5 – 0 (9)
Характарыстыка ліку 9 ( слайд 8).
 Вуснае лічэнне
Праца з тэставым матэрыялам. Тэсты (слайды 9 – 13).

1. Выберыце прапушчаны знак:
3 + 4 … 9
А.=

Б. <
С. >
2. Колькі яблыкаў у трох пакетах, калі ў кожным пакеце па 3 яблыкі:

А.5
Б. 9
С. 7
3. На навагодняе свята да лясной елачкі прыскакалі 5 зайчыкаў,  2 вавёркі і яшчэ прыбеглі 2 лісічкі. Колькі звярушак было на свяце?
А.12
Б. 7
С. 9
4. Выберыце выраз, адказ якога мае найбольшае значэнне:
А.5 + 1
Б. 0 + 1
С. 8 + 1
5.Павялічце 5 на 4. Які лік атрымаўся?

А. 9

В. 8

С. 5

6. Спускі на санках з горак (слайды 14 – 18).
7. Рашэнне задачы (слайд 19 – 20).
Для ўпрыгожвання елкі купілі 8 сініх і 9 чырвоных шароў. Якіх шароў купілі больш і на колькі?
8.Праца з геаметрычным  матэрыялам (слайд 21).

-Якія геаметрычныя фігуры ёсць на малюнку?

-Колькі трохвугольнікаў, кругоў, квадратаў, прамавугольнікаў, чатырохвугольнікаў?

-Якіх геаметрычных фігур менш, больш, на колькі?

Малайцы!!! (слайд 22).
Фізкультхвілінка
На двары мароз і вецер,

У двары гуляюць дзеці.

Ручкі, ручкі саграваюць,

Ручкі, ручкі паціраюць.

Каб не мерзлi нашы ножкі,

Мы патопаем трошкі.

ІV Тлумачэнне новага матэрыялу

Падручнік с.86 

-Колькі дзяцей было спачатку?(5)
-Колькі яшчэ прыйшло?(4)

-Ці адпавядае схема малюнку? Дакажыце.
-Што абазначае выраз 5 + 4?

-Назавіце адказ задачы?(9)

Аналагічная работа праводзіцца з другім малюнкам.
V Работа з падручнікам. 
1)Складанне і рашэнне задачы па малюнку. (с.86, №1)

2)Пабудова схем. (с.86, №2)
6 + 3 – схема будуецца на дошцы з тлумачэннем

9 – 3 – 1 рад 
2 + 6 – 2 рад 

8 – 6 – 3 рад 

Схемы будуюцца ў парах за партамі.

3)Спаборніцтва “Самы хуткі”. (с.86, № 3)
Вучні 1 рада працуюць з лічбай 4, 2 рада – з лічбай 6, 3 рада – з лічбай 8.

4)Рашэнне прыкладаў. (с.87, № 4)
2 + ? = 9                5 + ? = 9            6 + ? = 9

9 – 2 = ?                9 – 5 = ?            9 – 6 = ?

9 – ? = 2                9 – ? = 5            9 – ? = 6 
Фізкультхвілінка для вачэй
( слайды 23 – 24)
VІ Работа ў сшытку
(Пасля кожнага задання вучні вызначаюць узровень выканання на лінеечках поспеху.Настаўнік перад кожным заданнем называе крытэрый, па якім будзе правярацца работа.)
1)Пісьмо лічбы 9. (с.46, №1)
2)Суаднясенне схемы і малюнка. (с 43, №3)

-Якая схема адпавядае першаму малюнку,другому,трэцяму?

-Назавіце рашэнне першай задачы, запішыце.

 Рашэнне другой і трэцяй задач вучні выконваюць самастойна, абменьваюцца сшыткамі і правяраюць адзін у аднаго.

VІІ Замацаванне

1) с. 24, № 2
Матэматыка, самастойныя і кантрольныя работы, варыянт-1(Г.Л. Мураўёва, М.А.Урбан, С.В.Гадзаава, С.А.Капылова)

У заданні неабходна дамаляваць адсутныя кропкі на лікавых фігурах і запісаць адпаведныя лікі.

Заданне выконваецца самастойна.
2) Лагічная задача.
Настаўнік:Засталося апошняе заданне, і наш Дзядуля Мароз зможа забраць падарункі і апынуцца на свяце ў лясных жыхароў. Слухайце ўважліва!
Дядуля Мароз прынёс Арцёму, Марату і Дзіме ў падарунак фарбы, навушнікі і паравозік. Што атрымае кожны хлопчык, калі вядома, што Арцём атрымаў не фарбы і не паравозік, Марат атрымаў не паравозік і вельмі рад свайму падарунку, так як ён юны мастак? (слайд 25 - 26)
VІІІ Падвядзенне вынікаў.Рэфлексія
Настаўнік: Малайцы!Вы выканалі ўсе заданні. Давайце паглядзім, ці апынуўся Дзядуля Мароз на свяце ў лясных жыхароў. (слайд 27)
Вось і скончылася наша падарожжа, падышоў да канца і наш урок. Закрыйце на хвілінку вочкі, успомніце ўсё, што было на гэтым уроку, якія заданні вы выконвалі, з чым працавалі.

-Якія заданні для вас былі лёгкімі, цяжкімі, цікавымі?
Вучні 1 класа МАЛАЙЦЫ! (слайд 28).
